
SOALAN

Puan Teresa Kok Suh Sim [ Seputeh ] minta MENTERI DALAM
NEGERI menyatakan sama ada Kerajaan ada program untuk
mendaftarkan anak pekerja asing tanpa izin dan pelarian Rohingya dan
pelarian lain yang lahir di Malaysia sejak tahun 2007. Apakah dasar
pendidikan dan dasar  perlindungan kanak-kanak  tanpa

kewarganegaraan ini.




JAWAPAN:
Tuan Yang di-Pertua,

Setiap kelahiran yang berlaku di Malaysia sama ada dalam kalangan
Warganegara atau pun Bukan Warganegara perlu didaftarkan di
Jabatan Pendaftaran Negara (JPN) dan dikeluarkan dengan
dokumen pendaftaran kelahiran selaras dengan undang-undang
seperti berikut:

a) Akta Pendaftaran Kelahiran dan Kematian 1957 [Akta
299] bagi kelahiran yang berlaku di Semenanjung
Malaysia;

b) Ordinan Pendaftaran Kelahiran dan Kematian (Sabah
Bab 123) bagi pendaftaran kelahiran yang berlaku di
Sabah; dan

c) Ordinan Pendaftaran Kelahiran dan Kematian (Sarawak
Bab 10) 1951 bagi kelahiran yang berlaku di negeri
Sarawak.

Kementerian ini melalui JPN telah mengambil langkah proaktif
dalam memastikan pendaftaran dapat dilaksanakan dengan mudah
oleh semua kaum dan lapisan masyarakat, khususnya kepada
penduduk di kawasan pedalaman, warga emas atau golongan yang

berkeperluan khas seperti orang kelainan upaya (OKU) dan
sebagainya melalui medium seperti berikut:

a) Program Turun Padang (Program Outreach);
b)  Unit Mobile;
c) Bas Mobile; dan
d) pembukaan kaunter-kaunter di lbu Pejabat JPN, JPN
Negeri, Cawangan Pusat Transformasi Bandar (UTC) dan
Pusat Transformasi Luar Bandar (RTC).
Isu pendidikan dan perlindungan kanak-kanak, tertakluk di bawah

bidang Kementerian Pendidikan Malaysia (KPM) dan Kementerian

Pembangunan Wanita, Keluarga dan Masyarakat (KPWKM).




